
Wer andern einen Schliissel
dreht...

Jadd? Heifdts eigetlig eso? I ha gmeint,
s heifli: «Wer andern eine Grube gribt,
fallt selbscht hinein.» Jo, aber i will ech
grad bewysen, as men au cha ynegheije,
wenn men im andren e Schliissel driit.

s Gassebohnis si numme no Mueter und
Tochter gsi. Und will s T6chterli neume
gschafft het, het men e Hilf miiesse ha
fir das grofli Huus zbsorge, en Oe-
schtrycherli. Das Dienschtmeitli isch su-
fer gsi, schaffig und willig, me hidt nit
chénne chlage. Numme hets ei Feeler
gha: sisch gar griiiisli girn go leutsche,
isch nit uf d Zytt heim cho.

Und so ischs widremole nach sym freie
Nomittag nit “heim cho. Wo s Trudi-
bethli, das wer jetz ebe s Tdchterli, am
Achti in Kino het welle, isch no wytt
und breit ke Dienschtmeitli gsi. s Trudi-
bethli, wo girn im Huus Ornig gha het,

Auswabhl in jeder Preislage

Braustube Hiirlimann

Bahnhofplatz Zurich

het gfuschter und ballischtiert und het
dr Mueter weifl ich wie ygscherft, si sell
jo die Helga nit ins Huus yne lo, wenn
si_heimcheem; die sell jetz emol voruf}
warte, bis 4s us em Kino cheem. «Wer
nicht kommt zur richten Zeit ....» Und
uf s Liitte vo dr Huusglogge sell d Mue-
ter jo nit ynegheie — — seits und schoppt
e Schtiiggli Papiir zwiische Gloggen und
Bolleli.

Und s Trudibethli isch abdampft ins
Kino, het aber d Huustiir echly liitter
zuegschletzt as sunscht. Es het e richtigi
Wulle gha uf die Helga. Dere well si
denn scho s Mésch putze, het si fiir sich
salber danggt. »

Viertel ab Olfi. s Trudibethli schtoot
vor dr Huustiir. Aber die Predig, won
ds parat gha het, hets ebe nit chénne
halte, denn s Oeschtrycherli isch nienen
umme Wig gsi. s Trudibethli fot im
Handtischli afo neuse — — aber ebe, au
ke Huusschliissel isch um e Wig gsi. Da
hets allwig in dr Tdubi bym Furtgoo im
Zimmer lo ligge. Was mache? Alls Liitten
und Rijefe battet niit. s Liitte nit, will
d Glogge bloggiert isch, und s Riiefe nit,
will d Mueter by de gschlossene Lide niit
ghort.

Jetz goot s Tochterli ums Huus umme
— alls gschlosse. Schliellig riittlets amene
Grims vome Chillerfinschter. Patsch,
fliegt das Jiimpferli mitsamt em Grdms
hindertsi in d Himbeerschtuden yne. s

Gitter isch drum gar nit fescht gmacht
gsi, nummen anegschtellt.

Also do isch denn sTrudibethli ins
Huus yne cho, und fiir sich hets didnggt,
uf em glychlige Wig wirdi woll au das
raffiniert Dienschtmeitli yne si. Aber o-
heije, s Trudibethli isch numme bis oben
an d Chillerschtige cho — dort isch au
wider bschlosse gsi, sunscht Joor und Tag
doch nie.

Andlig het s Trudibethli in suuren Op-
fel bysse: s isch wie ein im Zoologische
(richts wenn men yne chunnt) dr Raben
und de Schpalier no uf d Altanen ufe
gchriasmet, het dort d Mueter zum Bett
us trummlet und isch andlig todmiied
und rumpelsuurig in sym Zimmer glan-
det.

Und in dr Mansarde het s Dienscht-
meitli seelig pfuust.

J4 und jetz d Moral vo dere Gschicht:
me muefl nit welle schliuer si as e
Dienschtmidle. Und no eis: Me sett nie
Papiir zwiische d Glogge schoppe! KL

